
Rapport da la cumischiun da gestiun da la

Lia Rumantscha per l'an 1964

Tenor Tart. 10 dals tschantamaints da la Lia Rumantscha ho la
cumischiun da gestiun piglio cugniziun dal rapport da la controlla
da finanzas. Pü inavaunt ho ella repasso ils protocols da la
suprastanza scu eir quels dal cussagl da la LR. Ultra da que ans orientet
il secretari, signur dr. G. G. Casaulta, minuziusamaing areguard
Tadministraziun.

Nossa cumischiun constatescha il seguaint:

1. AI mumaint da la revisiun (12 avrigl 1965) eiran avaunt maun
tuot ils quints da las societeds affiliedas.

2. Ils subsidis a las societeds regiunelas sun gnieus distribuieus tenor
la clev publicheda il messagi per la votaziun chantunela areguard
la contribuziun annuela a la LR, cun las duos seguaintas excepziuns:

contribuziun a la Romania per il «Ischi» fr. 2500.—
contribuziun a l'URS per il «Muossavia» fr. 500.—

Quaists subsidis gnaron sbursos al mumaint cha la LR ais in
possess da las concernentas publicaziuns.

3. Las dietas als commembers da la suprastanza e dal cussagl scu
eir las pejas al persunel dal secretariat sun gnidas effettuedas tenor
il regulativ e contrats.

4. Un inventari dals cudeschs in vendita ais avaunt maun. Las
valuors d'inventari varieschan traunter 5-75 perschient dal predsch
da vendita. La valutaziun ais fich precauta.

5. II quint generei serra cun ün s-chevd da fr. 4 548.06
quel per las ediziuns muossa ün avaunz da fr. 2 009.65

uschè cha resulta per Tan 1964 ün deficit da fr. 2 538.41
cumprais il saldo vegl da fr. 50 974.72

munta il deficit totel sün fr. 53 513.13

Sün fundamaint dal rapport da la Controlla da finanzas e da
nossas constataziuns proponins nus ad ün'ondreda radunanza generela

d'appruver il quint ed il bilauntsch da la LR per Tan 1964 e da
der dis-charg als organs respunsabels, ingrazchand per lur conscienz-
chusa lavur.

La cumischiun da gestiun:
Cuoira, ils 12 avrigl 1965 P. Signorell

R. Capaul
E. Durband

